
YCTABHH CY,l(

CONSTITUTIONAL COURT

Prishtine, me 20 nentor 2017

AKlVENDIM PER PAPRANUESHMERI

ne

rastin nr. KI128/16

Parashtrues

Vadet Morina

Vleresim i kushtetutshmerise se Aktgjykimit te Gjykates Supreme te
Kosoves, PML 136/16, te 22 gushtit 2016

GJYKATA KUSHTETUESE E REPUBLI:ICESsit KOSOvES

e perbere nga:

Arta Rama-Hajrizi, kryetare
Ivan Cukalovic, zevendeskryetar
Altay Suroy, gjyqtar
Almiro Rodrigues, gjyqtar
Snezhana Botusharova, gjyqtare
Bekim Sejdiu, gjyqtar
Selvete Gerxhaliu-Krasniqi, gjyqtare dhe
Gresa Caka-Nimani, gjyqtare

Parashtruesiikerkeses

1. Kerkesa eshte dorezuar nga Vadet Morina nga komuna e Rahovecit (ne tekstin
e metejme: parashtruesi i kerkeses).



Vendimi i kontestuar

2. Parashtruesi i kerkeses konteston Aktgjykimin e Gjykates Supreme te Kosoves,
PML 136/16, te 22 gushtit 2016, i nderlidhur me Aktgjykimin e Gjykates se
Apelit te Kosoves, DKRne Prishtine, PAKR.nr. 21/16, te 18 shkurtit 2016, dhe
Aktgjykimin e Gjykates Themelore, DKRne Prizren, P. nr. 119/14, te 20 tetorit
2015.

Objekti i ~eshtjes

3. Objekt i <;eshtjesse kerkeses eshte vleresimi i kushtetutshmerise se vendimeve
te kontestuara, me te cHat pretendohet shkelja e te drejtave te garantuara me
nenet 21 [Parimet e Pergjithshme], 22 [Zbatimi i Drejtperdrejte i
Marreveshjeve dhe Instrumenteve Nderkombetare], 31 [E Drejta per Gjykim te
Drejte dhe te Paanshem], 53 [Interpretimi i Dispozitave per te Drejtat e
Njeriut].

Baza juridike

4· Kerkesa bazohet ne nenin 113.7te Kushtetutes, ne nenet 22 dhe 47 te Ligjit per
Gjykaten Kushtetuese te Republikes se Kosoves, nr. 03/L-121 (ne tekstin e
metejme: Ligji) dhe ne rregullin 29 te Rregullores se punes se Gjykates
Kushtetuese te Kosoves (ne tekstin e metejme: Rregullorja e punes).

Procedura ne Gjykaten Kushtetuese

5. Me 8 nentor 2016, parashtruesi e dorezoi nepermjet postes kerkesen ne
Gjykaten Kushtetuese te Republikes se Kosoves (ne tekstin e metejme:
Gjykata).

6. Me 14 dhjetor 2016, Kryetarja e Gjykates caktoi gjyqtaren Selvete Gerxhaliu-
Krasniqi gjyqtare raportuese dhe Kolegjin shqyrtues, te perbere nga gjyqtaret:
Almiro Rodrigues (kryesues), Ivan Cukalovic dhe Bekim Sejdiu.

7. Me 2 mars 2017, Gjykata njoftoi parashtruesin e kerkeses per regjistrimin e
kerkeses dhe kerkoi nga i njejti kompletimin e kerkeses me dokumentacion
relevant. Gjykata, ne afatin e dhene, nuk pranoi asnje dokument te kerkuar nga
parashtruesi.

8. Me 2 qershor 2017, Kolegji shqyrtues e shqyrtoi raportin e gjyqtarit raportues
dhe i paraqiti Gjykates rekomandimin per papranueshmeri.

Permbledhja e fakteve

9. Parashtruesi i kerkeses vetem i permend tekstualisht vendimet e kontestuara,
me te cilat ai pretendon se i jane shkelur te drejtat e garantuara me Kushtetute.
Megjithate, vendimet e lartcekura nga parashtruesi i kerkeses nuk i jane
bashkengjitur kerkeses.

Pretendimet e parashtruesit te kerkeses

10. Parashtruesi i kerkeses pretendon:

"Une kurre nuk e kam bere vrasjen. Assesi. Ne nje moment, dhune psikike
dhe te nje krize time shpirterore kam pranuar dhe ate pranim
kategorikisht e kam revokuar dhe mohuar".

Pranueshmeria e kerkeses

11. Gjykata se pari vlereson nese parashtruesi i kerkeses i ka plotesuar kriteret e
pranueshmerise, te percaktuara me Kushtetute, me Ligj dhe me Rregullore te
punes.

12. Kesisoj, Gjykata i referohet dispozitave vijuese te Ligjit:

Neni 22.4 [Procedimi ikerkesaveJ

"4. Nese kerkesa ... nuk eshte e ... kompletuar, gjyqtari raportues njofton
palet apo pjesemarresit perkates per kete dhe ia cakton nje afat prej jo me
shume se 15 (pesembedhjete) ditesh per te ... plotesuar kerkesen (...)".

13. Pervec; kesaj, Gjykata i referohet rregullit 29 (2) [Parashtrimi i kerkesave dhe i
pergjigjeve] dhe rregullit 32 (5) [Terheqja, hedhja poshte dhe refuzimi i
kerkeses] te Rregullores se punes, qe percakton:

29 (2) "Kerkesa, po ashtu, duhet te permbaje edhe:
[ ...J
(h) informacionet dhe dokumentacionin mbeshtetes.
[...]"

32 (5) "Gjykata mund te rejuzoje nje kerkese me procedure te shkurter, ne
qofte se kerkesa eshte jo e plote ose e paqarte, perkunder kerkesave nga
Gjykata ndaj pales qe ta plotesoje ose ta qartesoje kerkesen (...)".

14. Lidhur me si me siper Gjykata konstaton se parashtruesi ka paraqitur nje
kerkese sipas nenit 113.7 te Kushtetutes, ne cilesine e individit por nuk e ka
qartesuar dhe kompletuar kerkesen ne perputhje me kriteret e rregullit 29 te
Rregullores se punes. Keshtu qe, kushtet per shqyrtimin e meritave te rastit
nukjane plotesuar.

15. Gjykata rikujton se parashtruesi i kerkeses pretendon qe gjykatat e rregullta
shkelen te drejtat e tij te garantuara me Kushtetute dhe me konventa
nderkombetare, nga arsyet e cekura me lart.

16. Gjykata, bazuar ne nenin 22-4 te Ligjit, kerkoi nga parashtruesi qe te dorezonte
vendimin e kontestuar dhe vendimet e tjera te gjykatave te rregullta.

17· Megjithate, Gjykata nuk pranoi asnje dokument plotesues e kopjet fizike te
vendimeve te kontestuara te gjykatave te rregullta, kushtetutshmerine e te

cilave, Gjykata do te mund ta vleresonte vetem pasi te jene plotesuar kriteret e
kerkuara me Kushtetute, me Ligj dhe me Rregullore te punes.

18. Gjykata konsideron se nuk mund t'i marre per baze pretendimet e
parashtruesit se kerkeses, pa dokumente dhe pa prova materiale mbeshtetese,
ne pajtim me nenin 2204 te Ligjit dhe me rregullat 29 (2) (h) dhe 32 (5) te
Rregullores se punes (shih vendimin e Gjykates Kushtetuese ne rastin KI03/15,
parashtrues Hasan Beqiri, te 13 majit 2015, paragrafet 14, 15, 17, 19, 20 dhe
21).

19. Si permbledhje, Gjykata konsideron se kerkesa e parashtruesit nuk i permbush
kriteret procedurale per shqyrtim te metejme, per shkak te moskompletimit te
saj me dokumentacion mbeshtetes, ashtu si<;kerkohet me nenin 2204 te Ligjit
dhe me rregulluat 29 (2) (h), 32 (5) te Rregullores se punes.

20. Prandaj, Gjykata perfundon se kerkesa duhet te refuzohet me procedure te
shkurter.

PER KETO ARSYE

Gjykata Kushtetuese e Kosoves, ne pajtim me nenin 47 te Ligjit dhe rregullat 32 (5)
dhe 55 (4) te Rregullores se punes, ne seancen e mbajtur me 2 qershor 2017, njezeri

VENDOS

I. TA DEKLAROJEkerkesen te papranueshme;

II. T'UA KUMTOJE kete vendim paleve;

III. TA PUBLIKOJE kete vendim ne Gazeten Zyrtare, ne pajtim me nenin
2004 te Ligjit;

IV. Kyvendim hyn ne fuqi menjehere.

Gjyqtarja raportuese

